
Atmeshvaratattvapancharatnam

ఆత్మేశ్వరతత్త్వపఞ్చరత్నమ్

(వ్యాసకృతమ్)

షడాధారోర్ధ్వసన్నిష్ఠం   షడుత్కర్షస్థలేశ్వరమ్   ।
షట్సభారమణం వన్దే షడధ్వారాధనక్షమమ్ ॥ ౧॥
శ్రీమత్శ్రీకున్దమూలస్థలలసితమహాయోగపీఠే    నిషణ్ణః

సర్వాధారో మహాత్మాఽప్యనుపమితమహాస్వాదికైలాసవాసీ  ।
యస్యాస్తే కామినీయా నతజనవరదాయోగమాతా మహేశీ

సోఽవ్యాదాత్మేశ్వరో మాం శివపురరమణః సచ్చిదానన్దమూర్తిః  ॥౨॥
యోవేదాన్తవిచిన్త్యరూపమహిమాయంయాతి సర్వం జగత్

యేనేదం భువనం భృతం విధిముఖాః కుర్వన్తి యస్మై  నమః ।
యస్మాత్ సమ్ప్రభవన్తి భూతనికరాః యస్య స్మృతిర్మోక్షకృత్

యస్మిన్యోగరతిఃశివేతి స మహానాత్మేశ్వరః పాతు నః ॥ ౩
తుర్యాతీతపదోర్ధ్వగం  గుణపరం సత్తామయం సర్వగం

సంవేద్యం శ్రుతిశీర్షకైరనుపమం    సర్వాధికం శాశ్వతమ్ ।
ఓఙ్కారాన్తరబిన్దుమధ్యసదనం  హ్రీఙ్కారలభ్యం  నుమో

వ్యోమాకారశిఖావిభావిమునిసన్దృశ్యం  చిదాత్మేశ్వరమ్ ॥ ౪॥
వేదాన్తార్థవిచక్షణైరతితరాం   బ్రహ్మేతి  యః కథ్యతేఽ-

ప్యన్యైర్యోగిజనైర్మహాపురుష   ఇత్యష్టాఙ్గిభిశ్చిన్తితః    ।
కైశ్చిల్లోకవిపత్తికృత్త్రినయనఃశ్రీనీలకణ్ఠః      స్మృతః

తం వన్దే పరమాత్మనాథమనిశం కున్దద్రుమాధః   స్థితమ్  ॥ ౫॥
ఇతి వ్యాసకృతం శ్రీమదాత్మేశ్వరతత్త్వపఞ్చరత్నం  సమ్పూర్ణమ్  ।

